
Concello do Carballiño

BASES E CONVOCATORIA PARA OCONCURSO DE POSTAIS DE NADAL 2026

1. Obxecto e finalidade

O Concello do Carballiño, a través do Servizo de Normalización Lingüística, convoca  un concurso de 
postais  de  Nadal  co  obxecto  de  promover  o  uso  da  lingua  galega  entre  a  mocidade  e  infancia, 
favorecer a transmisión interxeracional e fomentar a creatividade.

2. Beneficiarios

Poderán participar no concurso alumnado de 3 a 16 anos escolarizados nos centros educativos do  
Concello do Carballiño. 

Establécense as seguintes categorías:

- Educación infantil: de 3 a 5

- Educación primaria: de 6 a 11

- Educación secundaria: 12 a 16

3.  Para este concurso a concurso a Concellaría de Educación establece estes premios con cargo á  
aplicación orzamentaria 32605/48000 Transferncias correntes 2026

4. Características das obras

O tema será libre, pero necesariamente con alusión ao Nadal e aos seus valores .  Cada participante 
poderá presentar unha obra, que deberá ser orixinal e non ter sido premiada noutros concursos. 

Os traballos serán realizados sobre folio ou cartolina DIN A-4,  poderán conter un breve texto en 
lingua galega. A técnica admitida será a manual e o maCOterial a utilizar é libre (pintura, cera, 
rotulador, acuarela, témperas, lapis, collage...

5.  Lugar e prazo de presentación

A postal  deberá  presentarse  no  Rexistro Xeral  do  Concello  do  Carballiño,  introducida  nun sobre 
pechado. No reverso da postal deberá figurar un pseudónimo e a idade do/a autor/a.

No exterior do sobre deberá indicarse o mesmo pseudónimo que figure na postal, co fin de garantir a 
identificación da obra sen revelar a identidade da persoa autora.

Xunto coa postal, deberá presentarse outro sobre pechado, no exterior do cal figurará igualmente  o 
mesmo pseudónimo utilizado na postal e no primeiro sobre. Este segundo sobre conterá o  anexo de 
participación, que deberá estar debidamente cuberto cos datos identificativos que se solicitan e que 
será entregado no concello.

É  imprescindible  que  o  pseudónimo sexa  o  mesmo nos  tres  elementos:  postal,  primeiro  sobre  e 
segundo sobre, para poder relacionar correctamente a obra cos datos de participación.

O prazo para presentar a postal será dende o día seguinte ao publicación das bases do BOP de Ourense 
e ata o 15 de decembro de 2026 (incluído).

6. Premios:

Os  premios por categoría serán vales destinados exclusivamente á adquisición (nos establecementos 
do Carballiño) de libros, materiais, xogos, música e outros produtos culturais ou educativos editados 
ou dispoñibles en lingua galega, co obxectivo de fomentar o uso e a presenza da lingua galega. 

Os premiados autorizan o endoso das facturas establecementos que figurarán ao seu nome e o concello 
procederá a aboalos directamente a aqueles.

Concello do Carballiño

 Educación infantil: 
◦ 1º premio: un vale por importe de 50,00 €
◦ 2º premio: un vale por importe de 30,00 €

 Educación primaria: 
◦ 1º premio: un vale por importe de 60,00 €
◦ 2º premio: un vale por importe de 40,00 €

 Educación secundaria: 
◦ 1º premio: un vale por importe de 80,00 €
◦ 2º premio: un vale por importe de 60,00 €

En ningún caso os premios se poderán cambiar por cartos. Poderase declarar deserto calquera destes 
premios. 

7. Xurado

Para a escolla das postais gañadoras terán en conta a creatividade, a orixinalidade o traballo artesanal e  
o texto máis axeitado para o Nadal. 

- Orixinalidade: de 0 a 5 puntos

- Traballo artesanal: 0 a 5 puntos

- Texto máis axeitado para o Nadal: 0 a 5 puntos

Máxima puntuación: 15 puntos

O  xurado  estará  integrado  por  tres  membros  designados  polo  Concello  do  Carballiño.  Terá  a  
competencia de interpretar as bases e de resolver calquera circunstancia non prevista aquí recollida. 

O dito xurado deixará constancia das súas conclusións nunha acta e elevará ao órgano municipal  
competente a proposta de premios que corresponda outorgar. O órgano competente poderá rexeitar  
aqueles premiados que non cumpran coas obrigas tributarias e da Seguridade Social. Comprobarase de 
oficio se cumpren coas obrigas tributarias do Concello do Carballiño.

A decisión do xurado será inapelable

Os premios faranse públicos na páxina web do Concello do Carballiño, nos medios de comunicación e 
nas redes sociais indicando, cando menos, o nome e apelidos das persoas gañadoras,

A data, a hora e lugar do acto da entrega de premios comunicarase coa debida antelación a través das 
canles oficiais

8. Procedemento e resolución

O procedemento de concesión será o de concorrencia competitiva.

A instrución do procedemento correspóndelle aos servizos administrativos da Área de Educación e 
Normalización Lingüística.

Unha  vez rematado o  prazo  de  presentación  de  inscricións o órgano de  instrución  comprobará  a 
corrección da documentación administrativa achegada, e remitirá ao xurado a relación de participantes 
cuxa  documentación  estea  correcta  e  fora  presentada  en  prazo  para  a  súa  valoración  e  posterior 
emisión da correspondente acta.

A decisión do xurado elevarase ao órgano competente para aprobalo. O órgano competente poderá 
rexeitar aqueles premiados que non cumpran coas obrigas tributarias e coa Seguridade Social.

O prazo máximo para resolver e notifica-la resolución do procedemento non poderá exceder de 6  

Concello do Carballiño

meses nos termos establecidos nos artigos 25 e 26 da Lei 38/2003, xeral de subvencións e nos artigos  
62 e 63 do seu regulamento e en ningún caso poderá  exceder do 30 de novembro de 2026. 

Contra a presente resolución, que pon fin á vía administrativa, poderase interpor recurso potestativo de 
reposición  ante  a  propia  Xunta  de  Goberno  no  prazo  dun  mes  ou  directamente  ante  o  orde 
xurisdicional contencioso-administrativo recurso Contencioso-Administrativo no prazo de tres meses 
dende a notificación desta.

A Resolución seralle comunicada aos participantes por teléfono antes da publicación nos medios de 
comunicación e redes sociais.

9. Exposición de traballos

Tras  rematar  o  prazo  de  recepción  dos  traballos,  recompilaranse  as  obras  recibidas.  Excluiranse 
aqueles traballos que teñan connotacións sexistas, xenófobas, racistas ou ofensivas contra persoas e  
institucións.

Os traballos premiados quedarán en poder do Concello do Carballiño,  autorizando os/as autores a 
reprodución destes en calquera medio impreso ou electrónico e sen límite temporal. 

Os/As participantes aceptan e autorizan que a súa obra como tamén as imaxes da entrega dos premios 
as  persoas  gañadoras,  sexa  visible  na  Web  ou  redes  sociais  do  concello  e  en  edición  impresa, 
exclusivamente co fin das bases deste concurso.

10. Aceptación das bases

O feito de participar  neste concurso implica a total aceptación destas bases. Calquera dúbida sobre 
este tema será resolta pola organización 

11. Protección de datos persoais

Os datos  persoais  das  persoas  participantes  atópanse incorporados nos tratamentos  titularidade do 
Concello do Carballiño, co fin de tramitar o concurso, seleccionar as persoas gañadoras e pórse en 
contacto  con  elas,  así  como  publicar  os  traballos  nas  páxinas  web,  redes  sociais  e  medios  de  
comunicación que se consideran necesarios para dar a coñecer a iniciativa por parte do concello.

Disposicións adicionais

En caso de existir discrepancias, erros ou ambigüidades entre as versións nas distintas linguas deste  
documento, prevalecerá, en todo caso, en todo, a versión redactada en lingua galega

